Ályktun stjórnar BSRB 25. sept. 2003

BSRB krefst þess að verktakar brjóti ekki á launafólki 

Stjórn BSRB krefst þess að verktakafyrirtæki sem vinna við stóriðjuframkvæmdir á Austurlandi virði í hvívetna kjarasamninga og lög og reglur sem gilda á íslenskum vinnumarkaði.  Stjórnvöldum ber skylda til að grípa í taumana ef brotið er á launafólki eða ekki sinnt kröfum sem almennt eru gerðar hér á landi um aðbúnað á vinnustað. 

Þótt sjónir manna nú beinist að tilteknum fyrirtækjum á þetta að sjálfsögðu við öll fyrirtæki innlend sem erlend.

Sérstakt áhyggjuefni er hvernig komið er fram við erlenda starfsmenn í launa- og réttindamálum. BSRB styður eindregið kröfur stéttarfélaga um að  verktakafyrirtæki  leggi öll spil á borðið hvað þessa starfsmenn varðar og að eftirlitsstofnanir  taki á málum af  fullri einurð og festu  í góðri samvinnu við íslenska verkalýðshreyfingu.
